
Dennis M. Walcott 
Chanselye 

Dezyèm Revizyon Pwopozisyon pou Mete yon nouvo Charter School, 
Explore Charter School, nan lokal yon Lekòl DOE, P.S. 114 Ryder 

Elementary (18K114), ki nan Bilding K114 
I. Deskripsyon sijè ak objektif kesyon yo pwopoze konsidere a.  

Nan dat 4 mas 2011, Depatman Edikasyon vil Nouyòk New York City Department of Education 
(“NYCDOE”) pibliye yon pwopozisyon li revize pou chèche mete Explore Excel Charter School 
(84K379, “Explore” mete “co-location” nan lokal yon lekòl primè DOE, P.S. 114 Ryder 
Elementary (18K114, “P.S. 114”) ki nan adrès 1077 Remsen Avenue, Brooklyn, NY 11236, nan 
Distri Lekòl Kominotè 18, nan Bilding K114 (“K114”).  P.S. 114 se yon lekòl primè sektè ki ofri 
elèv Jadendanfan jiska klas 5yèm ane sèvis e ki gen yon seksyon pou pwogram prematènèl 
aplentan.  Explore ta yon nouvo Charter School ki ta ofri elèv Jadendanfan rive klas 5yèm ane 
sèvis lè li fin “ouvri tout klas li yo” nan bilding K114.  “Yon “co-location” vle di ke de oswa 
plizyè lekòl òganize yo nan menm bilding lan, epi yo kapab pataje kèk sal tankou auditorium, sal 
jimnastik, ak kafeterya.  Genyen yon òganizasyon kominotè Community Based Organization 
(“CBO”) tou, Kings County Mental Health Clinic (“klinik sante mantal), ki fonksyone nan 
bilding K114 ki ofri sèvis sante mantal pou kominote a.  Pwopozisyon pou mete Explore nan 
bilding K114 la p ap genyen konsekans sou fonksyònman CBO sa a. 

Anvan yo afiche pwopozisyon revize a, nan dat 14 janvye 2011, DOE te pwopoze ouvri yon nouvo lekòl 
prime sektè, P.S. 521 (18K521, “P.S. 521”), ak Explore nan bilding K114.  Yo te pibliye yon 
Deklarasyon Enpak sou edikasyon Educational Impact Statement (EIS) modifye nan dat 14 fevriye 2011 
pou korije fòma dokiman an ak erè yo te fè lè yo te tape l, pou ajoute enfòmasyon sou CBO ki nan 
Bilding K114, epitou pou presize lòt enfòmasyon ki gen pou wè ak P.S. 114.   

Nan yon lòt EIS yo te pibliye nan dat 17 desanm 2010, DOE te pwopoze fèmen P.S. 114 ofiyamezi, 
epi petèt fèmen l nèt.  Nan dat 29 desanm 2010, DOE te fè amannman nan EIS la pou korije erè 
tipografik ak fòmataj, pou efase yon tablo initil epitou pou korije de fo referans nan pwosesis Chwa 
Lekòl Pre-Segondè Distri 19 alaplas pwosesis Distri 18 la. Yo te revize EIS la nan dat 12 janvye 
2011, pou fè chanjman nan pwopozisyon pou plan enskripsyon pandan fèmti ofiyamezi a pou P.S. 
114, ki te dekri anvan nan premye EIS yo te pibliye nan dat 17 desanm 2010.  Answit, nan EIS revize 
a te presize Charter school leta apwouve pou louvri nan K114 nan ane akademik 2011/12, te presize 
tèks ak nòt anba paj ki gen pou wè ak kapasite ak itilizasyon bilding lan, te ajoute enfòmasyon ki gen 
pou wè ak Charter schol yo ki nan bilding DOE, te ajoute enfòmasyon yo pa t kontwole nan ane 
akademik 2010/11, epitou te ajoute estimasyon pousantaj espasy yo itilize nan bilding lan pou ane 
akademik 2010/11. Yo te fè amannman nan EIS la nan dat 14 janvye 2011 pou korije yon 
endikasyon enkòrèk Depatman Edikasyon Eta State Education Department (“SED”) antan otorizatè 
endepandan, epitou li eklèsi kijan priyorite tiraj-osò pou Explore ta admèt dabò elèv ki nan yon lekòl 
k ap fèmen ofi-amezi oswa nan yon lekòl kote DOE te pibliye yon pwopozisyon pou fèmen lekòl la 
ofi-amezi.  

Yo te pwograme pou Komite pou Règleman sou edikasyon Panel for Educational Policy (PEP) 

Amannman Avi  
13 jen 2011 

vote sou Pwopozisyon yo modifye a pou mete yon nouvo lekòl ak Explore ansanm nan bilding 
K114 la nan dat 1ye mas 2011, epitou yo te pwograme pou Komite a vote sou pwopozisyon 
revize pou fèmen P.S. 114 ofiyamezi nan dat 3 fevriye 2011.  Men, yo te ranvwaye vòt pou 
pwopozisyon pou fèmti ofiyamezi a jouk nan dat 1ye mas 2011.  Nan dat 3 mas 2011, DOE te 
finalman deside pou anile pwopozisyon li a pou fèmen P.S. 114 ofiyamezi.  P.S. 114 ap rete 
louvri kounye a.  Poutèt sa, yo te revize nan dat 21 mas 2011 pwopozisyon pou mete P.S. 521, 
Explore ak P.S. 114 nan bilding K114, ak Plan Itilizasyon Bilding lan (“BUP”) pou pwopozisyon 
an nan dat 4 mas 2011. Yo te fè amannman tou nan EIS ak BUP.  PEP te apwouve pwopozisyon 
an nan dat 23 mas 2011.  

Nan dat 23 me 2011, DOE te pibliye yon EIS revize ak yon BUP revize.  Revizyon yo fè nan EIS 
ak BUP a dekri nan Seksyon II pi ba a. 

Nou modifye avi sa pou fè avize ke yo chanje adrès kote y ap òganize reyinyon PEP a ak 
vòt sou propozisyon sa a jan l endike nan Seksyon VIII pi ba a.  

Otorizatè Explore, State University of New York (“SUNY”), te bay apwobasyon pou louvri yon 
nouvo lekòl primè endepandan leta nan Distri 18 la.  Nan ane akademik 2011/12, Explore ta 
louvri nan bilding K114 la, epitou li ta sèvi apeprè 56 elèv pou chak klas nan klas matènèl rive 
klas twazyèm ane, li te admèt nan pwosesis aplikasyon tiraj-osò endepandan kote li admèt elèv 
Distri 18 yo dabò.  Nan ane akademik 2012/13, Explore ap agrandi pou sèvi apeprè 56 lòt elèv 
nan klas katriyèm ane. Nan ane akademik 2013/14, Explore ta fin agrandi nèt nan bilding K114 
la, epitou li ta sèvi apeprè 336 elèv nan klas matènèl rive klas senkyèm ane.  

Kidonk, Explore pral admèt nouvo elèv klas matènèl, klas premye ane, klas dezyèm ane, ak klas 
twazyèm ane nan pwosesis aplikasyon tiraj-osò endepandan pou prentan sa a, kote li te admèt elèv 
ki nan risk pou pa pase yo dabò, sitou elèv ki nan risk pou pa pase k ap viv nan Distri 18 la. Elèv ki 
nan risk pou yo pa pase defini swa kòm: (1) elèv ki ale nan yon lekòl leta oswa ki klase nan zòn 
pou yon lekòl leta ki te resevwa yon nòt “D” oswa yon nòt “F” nan Rapò Pwogrè Depatman 
Edikasyon Vil Nouyòk nan ane akademik anvan tiraj-osò a akòz move pèfòmans akademik lekòl 
la, (2) Lekòl Depatman Edikasyon Mete sou Rejis pou Kontwòl Schools Under Registration 
Review (SURR), oswa (3) lekòl ki ka restriktire dapre Lwa federal pou pa kite okenn timoun rete 
dèyè.  Ane pase, P.S. 114 se sèl lekòl ki te resevwa yon nòt “D” nan Distri a, yo pa deziyen okenn 
lòt lekòl primè kòm SURR oswa kòm lekòl ki ka restriktire. Kidonk, elèv ki klase nan zòn P.S. 114 
yo ta resevwa preferans nan priyorite nan pwosesis aplikasyon nan tiraj-osò dapre ak konstititif li 
pou ane akademik 2011/12 la. Men, alavni, tout elèv Distri 18 k ap viv nan yon zòn kote yon lekòl 
resevwa yon nòt D oswa F nan Rapò sou Pwogrè a, oswa kote yo deziyen yon lekòl kòm SURR 
oswa kòm yon lekòl ki ka restriktire, ka jwenn priyorite tou. Preferans nan tiraj-osò a ak pwosesis 
admisyon pou Explore dekri avèk plis detay nan Seksyon III A. 

P.S. 114 se yon lekòl primè DOE k ap sèvi 733 elèv klas matènèl rive klas senkyèm ane, ak 18 
elèv nan yon seksyon klas matènèl pou yon total 751 elèv.  DOE pa prevwa pwopozisyon sa a ta 
gen konsekans sou pwosesis admisyon yo oswa sou pwogram enstriksyon an nan P.S. 114.  

Bilding kote P.S. 114 ye a, K114, gen kapasite pou sèvi 986 elèv. Nan ane akademik 2009/10, 
bilding lan t ap sèvi sèlman 844 elèv, sa ki bay yon to itilizasyon 86 % sèlman.  Nan ane 
akademik 2010/11, bilding lan t ap sèvi sèlman 751 elèv, sa ki bay yon to itilizasyon 76 % 
sèlman.  Nan ane akademik 2013/14, depi Explore fin agrandi nèt, ap genyen apeprè yon total 
884-929 elèv k ap jwenn sèvis nan bilding lan, sa ki bay yon itilizasyon limit 94 % pou bilding 
lan. Kidonk genyen espas nan bilding lan pou adapte avèk agrandisman konplè Explore (klas 
matènèl rive klas 5yèm ane) ak P.S. 114.  

II. Idantifikasyon tout revizyon yo, tankou revizyon enpòtan, nan dokiman an. 

Dezyèm revizyon EIS la gen ladan Nimewo Minisipalite Distri Explore, epitou li eklèsi espas 
komen yo nan bilding K114. Yo te revize BUP pou pwopozisyon sa a, ki nan dokiman 
siplemantè a, nan mannyè ki endike anba la a: yo te ajiste orè pou espas komen ki pwopoze a, 
epitou DOE te eklèsi rezon pou kantite tan chak lekòl ki nan menm bilding lan afekte nan espas 
komen yo anba pwopozisyon sa a. 
 
III. Rezime tout kòmantè piblik yo resevwa jiska prezan. 
 
Yo te resevwa kòmantè yo nan pwosesis kòmantè ekri ak oral serye DOE. 
1. Kòmantè yo soumèt sou non tout manm Federasyon Pwofesè P.S. 114 te endike desizyon 

pou fèmen P.S.  114 ofi-amezi sanble asosye ak yon volonte pou mete lekòl leta a deyò nan 
byen imobilye enpòtan an pou enstale li nan yon nouvo charter school leta apwouve. 

 
2. Pou rezon sa yo, plizyè kòmantatè te kont pwopozisyon an : 

a.  P.S. 114 ta gen pou pataje avèk Explore espas komen ki nan K114. 
b.  Yo prevwa enskripsyon nan P.S. 114 pral diminye alòske enskripsyon nan Explore ap 

ogmante. 
c.  Pwopozisyon an gen konsekans sou desten P.S. 114, menmsi lekòl la pa gen yon direktè 

pèmanan pou pale sou non li. Poutèt sa a, yo pa tande vwa elèv yo. 
d.  Yo te pran desizyon pou mete nouvo lekòl la nan bilding K114 la tou anvan piblik la te 

jwenn yon opòtinite pou bay remak yo. 
e.  Pral gen pwoblèm nan plasman de lekòl yo nan bilding lan, sa k ap detounen enèji ki 

dwe aplike nan avantaj P.S. 114. 
 
3. Nan yon lèt Defansè Piblik Bill de Blasio te voye ba Chanselye a, men kòmantè li te fè: 

a. Plan espas komen pou pwopoze nan Plan Itilizasyon Bilding lan Building Utilization Plan 
(“BUP”) ki akonpaye EIS la pa montre kòmsadwa diferans nan popilasyon elèv yo ant 
Explore ak P.S.  114. Yon fason espesifik, lèt la te endike yo te afekte pou Explore 1 
èdtan ak 45 minit tan nan lakou rekreyasyon an, alòske yo te afekte pou P.S. 114 sèlman 
1 èdtan ak 30 minit tan nan lakou rekreyasyon an. Answit, Defansè Piblik la te note P.S. 
114 pa t resevwa plis tan nan bibliyotèk la pase Explore, menmsi yo prevwa li pral enskri 
plis elèv pase Explore. 

b. Si kantite elèv ki enskri nan P.S. 114 ogmante pou depase previzyon DOE fè yo, yo ka 
twò-itilize bilding lan.   

c. Answit, yo ka twò-itilize bilding lan si Explore k ap sèvi elèv klas matènèl rive klas 
senkyèm ane agrandi pou sèvi elèv klas matènèl rive klas uityèm ane. Lèt la endike paran 
P.S. 114 yo gen enkyetid pou yo ka pa anmezi pou enskri elèv yo nan P.S. 114 si yo twò-
itilize bilding lan. 

d. Defansè Piblik la te ankouraje DOE pou deziyen yon direktè pèmanan pou P.S. 114, 
epitou li te note DOE pa ta dwe aplike okenn aranjman pou espas komen jouk lè yo 
chwazi yon direktè pèmanan. 

e. Enstalasyon lekòl yo nan menm bilding nan ap lakòz boulvèsman ak nan P.S. 114, epitou 
DOE pa okipe kòmantè ki abòde enkyetid sa yo. 

f. DOE bezwen rekonèt rezon ki fè yo pa t bay P.S. 114 bon jan sipò anvan yo vanse avèk 
enstalasyon lekòl yo nan menm bilding. 

4. Yon kòmantatè te eksprime sipò li pou pwopozisyon an paske li ta ofri yo yon bon kalite 
posiblite pou edikasyon pitit yo. 

5. Yon kòmantatè te mande pou kisa yo prevwa enskripsyon P.S. 114 pral bese, kimoun ki te 
pran desizyon konsènan plan espas komen an, èske DOE ta bay P.S. 114 yon ane pou wè 
kijan pèfòmans li ap ye san presyon yon lòt lekòl nan bilding lan, èske majistra a nan 
zanmitay avèk Msye Ballen ki nan Explore, epitou èske relasyon sa a gen nenpòt enfliyans 
sou desizyon sa a. 

6. Plizyè kòmantatè te mande pou kisa pwopozisyon sa a  te sible P.S. 114 lè gen pi plis bilding 
sou-itilize ki disponib, epitou omwen 23 lekòl gen move pèfòmans pase P.S. 114. 

7. Yon kòmantatè te mande si charter school yo gen pèmisyon pou retire elèv yo nan 
enskripsyon nan lekòl yo pou pwoblèm konpòtman, move pèfòmans, oswa fèb patisipasyon 
paran yo, yon bagay lekòl tradisyonèl yo pa gen pèmisyon pou fè. Kòmantè a te mande tou si 
gen yon garanti pou timoun yo ta anmezi pou rete nan charter school leta si yo aksepte 
timoun nan. 

8. Yon kòmantatè te mande si DOE ta retire charter school leta nan bilding K114 si kominote 
P.S. 114 la ap vle li nan bilding lan, epitou pou kisa oswa pou ki pa DOE ta pran desizyon sa 
a. 

9. Yon kòmantatè te mande pou kisa DOE bay posiblite tankou Explore, ki ofri mwens parapò 
ak P.S. 114, lè nou konsidere pwofesè li yo pa gen obligasyon pou yo sètifye oswa pou gen 
metriz yo menm jan pwofesè P.S. 114 yo gen obligasyon pou sa. 

10. Yon kòmantatè te mande pou kisa Seksyon III ak Seksyon IV pa t nan avi revize amande a ki 
te pibliye nan dat 21 mas 2011. 

11. Yon kòmantatè te di konsa yo te mal entèprete tout kòmantè piblik ki endike nan Analiz 
Kòmantè Piblik ki pibliye nan dat 22 mas 2001, yo pa t okipe yo, oswa yo te bay repons pou 
yo avèk "langaj paspatou" yo pran nan EIS la.  

12. Yon kòmantatè mande kisa DOE planifye pou fè pou asire yo ofri lidèchip konpetan ak estab 
pou P.S. 114 k ap vanse kòm yon nouvo lekòl yo mete nan bilding lan, epitou konbyen tan 
kominote lekòl la ap genyen pou rete tann èd nan DOE si gen pwoblèm nan enstalasyon lekòl 
yo nan menm bilding lan. Kòmantatè a te mande tou kijan y ap jere patisipasyon paran yo 
pandan lekòl yo ap fonksyone nan menm bilding lan. 

13. Yon kòmantatè te endike piblikasyon yon nouvo vèsyon pwopozisyon an nan dat 21 mas 
2011 pa t bay piblik la ase tan pou fè kòmantè sou chanjman yo nan pwopozisyon an, epi pa t 
gen ase avi yo te bay pou kominote a pandan pwosesis pwopozisyon an. 

14. Yon kòmantatè te endike DOE pa t abòde rezon pou mete lekòl yo nan menm bilding lan. 
15. Yon kòmantatè te di konsa DOE pa t jistifye reklamasyon li yo konsènan evalyasyon li te fè 

sou P.S.  114, epitou kimoun yo te konsilte nan evalyasyon sa a, faktè ki te reprezante baz 
desizyon an pou mete lekòl yo nan menm bilding lan. 

16. Yon kòmantatè te di konsa DOE pa t abòde enkyetid yo sou si tiraj-osò endepandan an ap 
ofri kalifikasyon egalego pou tout elèv Distri 18 la. 

17. Yon kòmantatè te di konsa DOE pa t eksplike pou kisa nouvo pwofesè yo pa t jwenn sipò, sa 
ki te lakòz sou-itilizasyon, ki te mennen nan pwopozisyon pou mete lekòl yo nan menm 
bilding lan. 

18. Yon kòmantatè te mande pou kisa yo ta mete yon nouvo lekòl nan bilding K114 la tou lè yon 
solisyon ki efikas tou pou manm bon kalite posiblite yo ta jwenn nan yon chanjman nan 
lidèchip nan P.S. 114. 

19. Yon kòmantatè te di konsa DOE pa t abòde kòrèkteman reyalite ki endike pwopozisyon pou 
mete lekòl yo nan menm bilding lan fè pati yon pwogram onivo vil la dapre efò Majistra a 
pou jwenn finansman federal nan ouvèti nouvo charter school yo. 

20. Yon kòmantatè te mande pou DOE eksplike pou kisa li te egzekite tout pwopozisyon pou 
mete charter school yo nan menm bilding menmsi te kominote a te reziste chak fwa. 

 
Kòmantè ki annapre a konsènan pwopozisyon pou mete lekòl yo nan menm bilding lan te fèt nan  
yon odyans piblik miks nan dat 28 janvye 2011, pou diskite sou pwopozisyon pou fèmen P.S. 
114 ofi-amezi,   
epi pètèt pou fèmen li nèt: 
21. Manm Konsèy Minisipal vil Nouyòk, Charles Barron, te endike resous yo ta itilize pou louvri 

charter school yo ta dwe afekte pou P.S. 114 pito.  
 
Kòmantè ak remak sa yo te fèt nan odyans piblik miks lan nan dat 16 fevriye 2011, konsènan 
pwopozisyon pou mete lekòl yo nan menm bilding lan : 
22. Yon reprezantan biwo Manm Konsèy Minisipal Charles Barron te eksprime opozisyon li pou 

pwopozisyon pou mete P.S. 521 ak Explore nan menm bilding avèk P.S. 114, epitou li te fè 
konnen yon charter school pa ta enstale nan bilding yon lekòl leta. Li te montre kijan li gen 
enkyetid pou elèv ki nan P.S. 114 kounye a pa ta anmezi pou antre nan charter school, epitou 
li pa jis pou DOE sipòte charter school la olye li ofri sipò sa yo pou elèv ki nan lekòl la nan 
moman an. Li te mande si nouvo lekòl la ta ofri espò, epitou li te note elèv ki nan P.S.  114 
kounye a te panse DOE pa t ofri yo espò anvan.  

23. Plizyè kòmantatè te eksprime sipò yo pou pwopozisyon sa a, epitou yo te note lòt lekòl ki nan 
Rezo Lekòl Explore Charter ofri kounye a modèl edikasyon espesyal avèk siksè. Yon 
kòmantatè te endike pwofesè yo ta vle pwòp pitit yo patisipe nan yon pwogram sanblab. 
Kòmantatè yo te note paran yo merite aksè nan kokennchenn posiblite edikasyonèl pou pitit yo.  

24. Plizyè elèv ki enskri kounye a nan lòt lekòl nan Rezo Lekòl Explore Charter te eksprime sipò 
yo pou pwopozisyon sa a, epitou yo te note nan Explore yo te fè eksperyans pozitif, epitou yo 
te renmen siksè akademik ak pèsonèl.  Yo te eksprime lespwa yo tou pou lòt elèv yo ta ka 
renmen opòtinite sanblab sa yo alavni.  

25. Plizyè kòmantatè te eksprime sipò yo pou pwopozisyon sa a, epitou yo te note pitit yo te 
patisipe nan lòt lekòl yo nan Rezo Lekòl Explore Charter. Yo te eksprime sipò yo pou Rezo 
Lekòl Explore Charter, epitou yo te note lekòl sa yo anseye elèv yo pou youn respekte lòt, 
pou yo kolabore ansanm, pou yo fè anpil efò pou siksè akademik, sa ki te fè elèv yo vin gen 
pasyon pou yo aprann. Yo te eksprime lespwa pou lòt paran yo ta konprann Explore ta ofri 
yon bon posiblite pou paran yo ak pitit yo resevwa yon pi bon edikasyon. 

26. Plizyè anplwaye ki nan Rezo Lekòl Explore Charter te eksprime sipò yo pou pwopozisyon sa 
a, epitou yo te note menmsi yo te konprann opozisyon pou pwopozisyon sa a pou fèmen P.S. 
114 ofi-amezi, Explore ta ofri yon ekselan edikasyon pou fiti elèv yo, epi li ta ofri tou 
aktivite ki pa fè pati pwogram edikasyonèl la selon enterè elèv yo. Yo te mande paran yo pou 
yo konsidere Explore kòm yon posiblite pou pitit yo. 

27. Yon kòmantatè te eksprime sipò li pou pwopozisyon sa a, epitou li te note charter school yo 
se lekòl leta ki ofri posiblite pou fanmi yo ak elèv yo; li te endike tou lòt lekòl ki nan Rezo 
Lekòl Explore Charter te bay plis pèfòmans pase anpil lekòl distri a nan egzamen leta yo. 

28. Yon kòmantatè te eksprime sipò li pou pwopozisyon an, epitou li te rekonèt travay di 
anplwaye yo nan P.S. 114, men li te eksprime sipò li tou pou pwopozisyon sa a, epitou li te 
note charter school yo ta dwe anmezi pou louvri pou ofri yon lòt posiblite pou paran yo.  

29. Yo te soumèt yon kesyon konsènan kalifikasyon oswa egzijans pou pwofesè charter school 
yo anboche. 

30. Yo te soumèt yon kesyon konsènan fason yo ta satisfè bezwen edikasyon espesyal nan de 
nouvo lekòl yo.  

31. Yo te soumèt yon kesyon konsènan rezon ki fè te genyen de odyans piblik miks nan lekòl la. 
 
DOE te resevwa plizyè kòmantè ak yon kesyon nan odyans piblik miks la konsènan 
pwopozisyon pou mete lekòl yo nan menm bilding nan dat 16 fevriye 2011, ki pa t asosye 
dirèkteman avèk pwopozisyon an: 
 Manm Konsèy Lew Fidler te fè konnen li swete yo ta dwe konsidere pwopozisyon pou fèmen 

P.S. 114 ofi-amezi selon remak DOE te resevwa nan odyans piblik miks lan. Answit, li te 
mande pou DOE rekonèt travay di anplwaye yo ak patenarya ki egziste nan bilding lan. Li te 
note li te entwodui plis pase $1 milyon dola nan finansman kapital pou P.S. 114 anvan, epitou li 
ta double sipò a pou lekòl la si yo bay pèmisyon pou lekòl la rete louvri. Li te mande pou DOE 
pèmèt lekòl la pou rete louvri, epi pou yo bay P.S. lajan yo ta bay pou charter school. 114.  Li te 
mande pou P.S. 114 jwenn opòtinite pou chanje sitiyasyon an.   

 Reprezantan biwo Manm Konsèy Charles Barron te fè konnen biwo yo te travay avèk paran 
yo sou fèmti ofi-amezi P.S. 114, epitou lidè paran yo te soumèt yon pwopozisyon sou fason 
pou pi byen sipòte P.S. 114. Li te endike P.S. 114 se yon bon lekòl, epitou ansyen elèv lekòl 
la te reyalize gwo bagay nan lavi yo. Li te endike P.S. 114 te fè echèk akòz mank resous 
DOE te bay lekòl la; reyinyon an pa t serye, epitou DOE te ka pran desizyon li; epitou DOE 
ta dwe travay avèk lekòl la olye li fèmen lekòl la ofi-amezi. 

 Yon kòmantatè te fè konnen P.S. 114 pa fè echèk, epi DOE pa kapab bay done pou sipòte 
pwopozisyon pou fèmen lekòl la ofi-amezi.  Kòmantatè a te endike rezon pou pwopozisyon 
an sèke direktè jeneral Rezo Lekòl Explore Charter ak Majistra a se zanmi yo ye, epi 
pwopozisyon sa a gen pou wè ak politik, lajan, ak Akademi Direktè yo. Lekòl la t ap 
fonksyone depi apeprè 100 tan san okenn pwoblèm. 

 Yon kòmantatè te fè konnen P.S. 114 pa t janm gen chans pou gen siksè. Chanselye a te rekonèt 
DOE te fè anpil erè, men pa ase aksyon kòm repons. Kòmantatè swete pou DOE koute, pou 
Cathie Black ak Shael Suransky konnen pwoblèm yo, epitou vòt 1ye mas la pa yon jwèt.   

 Yon kòmantatè te endike yo ta dwe reziste kont pwopozisyon pou fèmti ofi-amezi a akòz 
move jesyon direktè anvan an. 

 Yon kòmantatè te mande pou kisa genyen yon pwopozisyon pou fèmen lekòl la lè gen yon 
afèmaj k ap dire twazan sou bilding lan. 

 Plizyè kòmantatè te pou batay P.S. 114 te fè nan dènye ane yo pa t reprezante fòt lekòl la, 
epitou DOE pa t bay sipò pou lekòl la.  

 Yon kòmantatè te endike li gen anpil zanmi nan P.S. 114, men gen pwoblèm pou kontakte 
yo tout paske DOE ap elimine djòb yo.  

 Yon kòmantatè te eksprime opozisyon li pou fèmen P.S. ofi-amezi. 114.  Li te fè konnen li 
gen plizyè timoun nan P.S. 114, epi li te satisfè avèk edikasyon yo ak travay di pwofesè yo; 
li te eksprime enkyetid pou pitit li yo pa ta separe si lekòl la fèmen ofi-amezi.  

 Yon kòmantatè te eksprime opozisyon li pou fèmen P.S. ofi-amezi. 114.  Li te fè konnen 
anpil paran ap travay nan plizyè djòb, epi yo pa pale lang Angle, epitou kidonk paran sa yo 
pa konprann avi DOE te bay la. Answit, li te endike DOE ta dwe sipòte lekòl ki la yo. 

 Yon kòmantatè te fè konnen P.S. 114 pa gen bon pwogram paske yo te trete li yon fason ki 
pa jis. Kòmantatè a te fè konnen estatistik DOE te bay yo pa egzat, epitou timoun oswa 
anplwaye ki nan P.S. 114 pa fè echèk.  

 Yon kòmantatè te eksprime enkyetid li pou elèv katriyèm ane ak elèv senkyèm ane ki nan 
lekòl la ki ta renmen rete nan P.S. 114 pandan lekòl la ap fèmen ofi-amezi. Kòmantatè a te 
fè konnen yo pa ta dwe deplase elèv sa yo, epitou li te endike P.S. 114 bezwen sipò ak 
resous DOE Explore ta resevwa. 

IV. Enfòmasyon konsènan kote ou kapab jwenn tèks konplè chanjman ki pwopoze a. 

Ou kapab jwenn dezyèm revizyon Deskripsyon Konsekans Edikasyonèl ak dezyèm revizyon 
Plan Itilizasyon Bilding lan sou sit wèb Depatman Edikasyon : 
http://schools.nyc.gov/AboutUs/leadership/PEP/publicnotice/2010-2011/June2011Proposals.htm 

Kopi dezyèm revizyon EIS la ak dezyèm revizyon BUP la disponib tou nan biwo prensipal 
P.S. 114 Ryder Elementary School.  

V.  Soumisyon kòmantè piblik.  

Ou kapab voye kòmantè ekri ou nan D18Proposals@schools.nyc.gov.  
Ou ka kite kòmantè oral nan 212-374-0208. 

VI. Non, biwo, adrès, imèl, ak nimewo telefòn reprezantan distri vil la ki byen konnen 
sa ki nan sijè ki aletid la, men moun yo kapab jwenn nenpòt enfòmasyon konsènan sijè a. 

Non:   Benjamin Taylor 
Biwo :   Divizyon Planifikasyon Pòtfolyo 
Adrès:   52 Chambers St 
Imèl:   D18Proposals@schools.nyc.gov 
Telefòn:  212-374-0208 

VII. Dat, lè ak kote y ap fè odyans piblik miks lan pou pwopozisyon sa a.   

10 jen 2011 a 6è00 p.m. 
P.S. 114 Ryder Elementary School 
1077 Remsen Avenue 
Brooklyn, NY 11236 

Ou kapab poze kesyon sou pwopozisyon an jan sa endike nan seksyon VI ki anwo a. 

Anrejistreman oratè yo ap kòmanse 30 minit anvan odyans lan, epitou l ap fèmen 15 minit apre 
kòmansman odyans lan. Y ap ofri sèvis entèpretasyon nan lang Arab, Kreyòl Ayisyen, ak 
Panyòl. Pou mande lòt sèvis entèpretasyon, tanpri kontakte Msye Taylor nan imèl oswa nan 
nimewo telefòn ki anwo a. 

VIII. Dat, lè ak kote pral gen reyinyon Komite pou Règleman sou Edikasyon an kote 
Komite pral vote sou sijè ki pwopoze a. 

27 Jen 2011 a 6è00 p.m. 
Prospect Heights Campus  
883 Classon Ave 
Brooklyn, NY 11225 


